
5.2 Adibidea.
5.2 Adibidea. Ereduen estimazioa denborazko datuekin.

Pilar González eta Susan Orbe

Ekonomia Aplikatua III (Ekonometria eta Estatistika) Saila

Pilar González eta Susan Orbe | OCW 2014 5.2 Adibidea. Ereduen estimazioa denborazko datuekin. 1 / 55



Edukia.

1 5.2.1 Adibidea. Karratu Txikienen Arruntak.
Eredu baten KTA estimazioa.
Estimatutako ereduak ereduen taulan gorde.

2 5.2.2 Emaitzen kudeaketa.

3 5.2.3 Adibidea. Grafikoak.

Pilar González eta Susan Orbe | OCW 2014 5.2 Adibidea. Ereduen estimazioa denborazko datuekin. 2 / 55



Edukia.

1 5.2.1 Adibidea. Karratu Txikienen Arruntak.
Eredu baten KTA estimazioa.
Estimatutako ereduak ereduen taulan gorde.

2 5.2.2 Emaitzen kudeaketa.

3 5.2.3 Adibidea. Grafikoak.

Pilar González eta Susan Orbe | OCW 2014 5.2 Adibidea. Ereduen estimazioa denborazko datuekin. 3 / 55



5.2.1 Adibidea. Karratu Txikienen Arruntak.

Adierazburua.

Ireki ezazu oilazkoa.gdt datu-fitxategia.

a. Estima ezazu oilaskoaren kontsumoa, errenta, oilaskoaren eta txerri-okelaren
prezioekin linealki erlazionatzen duen eredua. Gorde itzazu emaitzak ikono
bezala.

b. Lor ezazu hondarren grafikoa datu-basean dauden aldagai azaltzailekiko.

c. Erantsi ezazu aurreko erregresio ereduari txahal-okelaren prezioa aldagaia.
Berestimatu ezazu eredua eta gorde itzazu emaitzak ikono bezala.

d. Gorde itzazu ereduko emaitzak eredu-taulan.

e. Lor ezazu KTA estimatzailearen bariantza- eta kobariantza-matrizea estimatu
den azken ereduarentzat.

f. Interpreta itzazu emaitzak. Gorde ezazu saioa oilasko5.2.1 bezala.

Karratu Txikienen Arruntak.

I Eredua:

Yt = β1 + β2 X2t + β3 X3t + β4 X4t + ut t = 1, 2, . . . , 23

Eredu bateko koefizienteak estimatzeko, klikatu:

Eredua – Karratu Txikienen Arruntak

Agertzen den leihatilan aukeratu ezazu aldagai azaldua, Y , eta aldagai
azaltzaileak, X2, X3 eta X4.

5.2.1 Adibidea. Karratu Txikienen Arruntak.

Estimazio-emaitzen taula.

Taula hori ikono bezala gordetzen da.

5.2.1 Adibidea. Karratu Txikienen Arruntak.

Estimazio-emaitzen leihoko Grafikoak atalean hondarren grafikoak lortu daitezke
oilaskoaren prezioaren (X3) aurka eta txerri-okelaren (X4) aurka.

5.2.1 Adibidea. Karratu Txikienen Arruntak.

Hondarren grafikoa oilaskoaren prezioarekiko (X3).

5.2.1 Adibidea. Karratu Txikienen Arruntak.

Hondarren grafikoa txerri-okelaren prezioarekiko (X4).

5.2.1 Adibidea. Karratu Txikienen Arruntak.
Txahal-okelaren prezioa aldagaia ereduan ez denez barneratu, hondarren grafikoa
aldagai horrekiko ezin da atera zuzenean. Lehendabizi hondarrak gorde behar dira
eta ondoren Gretl programako leiho nagusian hondarren grafikoa txahal-okelaren
prezioarekiko atera.

5.2.1 Adibidea. Karratu Txikienen Arruntak.
Beraz, behin hondarrak gordeta izanik, klikatu

Ikusi – Grafikoak – X-Y grafikoa
.

5.2.1 Adibidea. Karratu Txikienen Arruntak.

Hondarren grafikoa txahal-okelaren prezioarekiko (X5).

5.2.1 Adibidea. Karratu Txikienen Arruntak.

II Eredua:

Yt = β1 + β2 X2t + β3 X3t + β4 X4t + β5X5t + ut t = 1, 2, . . . , 23

5.2.1 Adibidea. Karratu Txikienen Arruntak.

Gretl saio bateko Ereduen taula ikonoa hutsik dago guk ereduen emaitzak
barneratu arte.

5.2.1 Adibidea. Karratu Txikienen Arruntak.
Eredu baten estimazio-emaitzak ereduen taulan barneratzeko, aukeratu
estimatutako ereduaren ikonoa eta saguaren eskumako botoia sakatzean
eskaintzen duen Gehitu ereduen taulan aukera klikatu.

5.2.1 Adibidea. Karratu Txikienen Arruntak.

Ondoren Ereduen taula ikonoa klikatuz, gorde den informazioa ikus daiteke.

5.2.1 Adibidea. Karratu Txikienen Arruntak.

Bigarren eredu bat gorde ondoren Ereduen taula ikonoaren barneko informazioa
begiratuz, bigarren ereduaren informazioa agertzen da aparteko zutabe batean.

5.2.1 Adibidea. Karratu Txikienen Arruntak.

Eredu bien arteko desberdintasunak: ereduen izenak eta bigarren ereduak X5
aldagai azaltzailea barneratu duela.

5.2.1 Adibidea. Karratu Txikienen Arruntak.

Ereduen taulan agertzen diren ereduen estimazio-emaitzen aurkezpenari buruz
ezaugarriak aldatu daitezke. Horretarako, klikatu honako ikonoan:

5.2.1 Adibidea. Karratu Txikienen Arruntak.
Aldaketa posibleak: ereduen erreferentzia, parentesi artean erakusten dena,
banakako esangura kontrasteen informazioa nola azaldu eta erakutsiko diren
hamarrekoen kopurua.

5.2.1 Adibidea. Karratu Txikienen Arruntak.

KTA estimatzaileen bariantza- eta kobariantza-matrizea ateratzeko:

Analisia – Koefizienteen kobariantza matrizea

Lortzen den emaitza adierazpen honen estimazioa da:

B̂ar(β̂KTA) = σ̂2(X ′X)−1

.

5.2.1 Adibidea. Karratu Txikienen Arruntak.

I Ereduko emaitzak.

LEF Ŷt = 38, 6472 + 0, 0108762X2t − 13, 5271X3t + 4, 35136X4t t = 1990, . . . , 2012

• Koefiziente estimatuen interpretazioa:
β̂1: Oilaskoaren kontsumo estimatua 38,6472 kilo da, errenta erreal erabilgarria, oilaskoaren prezioa eta

txerri-okelaren prezioa zero direnean.
β̂2: Oilaskoaren kontsumoa 0,0108762 kilo gehitzen dela estimatzen da, errenta erreal erabilgarria euro bat

igotzean eta bi prezioak konstante mantentzen direnean.
β̂3: Oilaskoaren kontsumoa 13,5271 kilo jaisten dela estimatzen da, oilaskoaren kiloko prezioa euro bat igotzen

denean eta gainerako aldagaiak, errenta erreal erabilgarria eta txerri-okelaren prezioa, konstante
mantentzen direnean.

β̂4: Oilaskoaren kontsumoa 4,35136 kilo gehitzen dela estimatzen da, txerri-okelaren prezioa euro bat igotzen
denean eta gainerako aldagaiak, errenta erreal erabilgarria eta oilaskoaren prezioa, konstante mantentzen
direnean.

• Mugatze-koefizientea:

R2: Oilasko kontsumoaren aldagarritasunaren% 93,6653 azaltzen da errenta erreal erabilgarriaren, oilasko
prezioaren eta txerri-okelaren prezioaren baterako aldagarritasunarekin.

5.2.1 Adibidea. Karratu Txikienen Arruntak.

II Ereduko emaitzak.

LEF Ŷt = 37, 2324 + 0, 00501070X2t − 15, 2793X3t + 4, 960236X4t + 1, 73757X5t

• Interpreta itzazu koefiziente estimatuak:

β̂1: Oilaskoaren batezbesteko kontsumo estimatua 37,2324 kilo da, errenta erreal erabilgarria eta hiru prezioak
zero direnean.

β̂2: Oilaskoaren kontsumoa 0,00501070 kilo gehitzen dela estimatzen da errenta erreal erabilgarria euro bat
igotzean eta hiru prezioak konstante mantentzen direnean.

β̂3: Oilaskoaren kontsumoa 15,2793 kilo jaisten dela estimatzen da, oilaskoaren kiloko prezioa euro bat igotzen
denean eta gainerako aldagaiak, errenta erreal erabilgarria, eta, txerri-okelaren eta txahal-okelaren
prezioak konstanten mantentzen direnean.

β̂4: Oilaskoaren kontsumoa 4,960236 kilo gehitzen dela estimatzen da, txerri-okelaren prezioa euro bat igotzen
denean eta gainerako aldagaiak, errenta erreal erabilgarria, eta, oilasko eta txahal-okelaren prezioak
konstante mantentzen direnean.

β̂5: Oilaskoaren kontsumoa 1,73757 kilo gehitzen dela estimatzen da, txahal-okelaren prezioa euro bat igotzen
denean eta gainerak aldagaiak, errenta erreal erabilgarria, eta, oilasko eta txerri-okelaren prezioak
konstante mantentzen direnean.

5.2.1 Adibidea. Karratu Txikienen Arruntak.

II Ereduko emaitzak.
• Mugatze-koefizientea:

R2: Oilaskoaren kontsumoaren aldagarritasunaren% 94,2580 azaltzen da, errenta
erabilgarriaren eta hiru prezio aldagaien baterako aldagarritasunarekin.

• KTA estimatzailearen bariantza- eta kobariantza-matrize estimatua:

B̂ar(β̂) =

 13.8213 0, 00741288 −10, 9879 1, 7565 −1, 32301
2, 39402e− 05 0, 00512698 −0, 00407532 −0, 0054848

16, 5749 −4, 97359 −1, 63852
2, 53771 0, 569356

1, 62481

5.2.2 Adibidea. Emaitzen kudeaketa.

Adierazburua.

Ireki ezazu berriro oilaskoa.gdt datu-fitxategia.

a. Estima ezazu oilaskoaren kontsumoa, errentarekin koadratikoki erlazionatzen
duen eta hegazti-gripea kontuan hartzen duen eredu bat. Gorde ezazu
estimazio-emaitza ereduen taulan.

b. Lor ezazu aldagai azalduaren behatutako eta estimatutako grafikoa denboran
zehar eta X2 aldagaiarekiko. Gorde itzazu grafikoak ikono bezala.

c. Estima ezazu oilaskoaren kontsumoa, errentarekin linealki erlazionatzen duen
eta hegazti-gripea kontuan hartzen duen eredu bat. Gorde itzazu balio
estimatuak eta hondarrak.

d. Aztertu ezazu aldagaien estatistikoen laburpena.
e. Lor ezazu aldagaien korrelazio matrizea.
f. Interpreta itzazu emaitzak. Gorde ezazu saioa ikono bezala oilasko5.2.2

izenarekin.

5.2.2 Adibidea. Emaitzen kudeaketa.

III Eredua:

Yt = β1 + β2 X2t + β3 X22
t + β4 HEGAZTIt + ut t = 1, 2, . . . , 23

Ereduaren lehen zehaztapenarako X22 termino koadratikoa eratu behar da.
Horretarako, sailkatu X2 aldagaia eta klikatu

Gehitu – Aukeratutako aldagaien karratuak

Gretl leiho nagusian agertuko da eratutako aldagai berria, sq_X2.

Proposatzen den eredua estimatzeko, klikatu

Eredua – Karratu Txikienen Arruntak

5.2.2 Adibidea. Emaitzen kudeaketa.

Ereduaren zehaztapen leihoan, aukeratu Y aldagai azaldua bezala eta aldagai
azaltzaile bezala X2, sq_X2 eta HEGAZTI.

5.2.2 Adibidea. Emaitzen kudeaketa.

Estimazio-emaitzen taula.

Ikono bezala gordetzen da.

5.2.2 Adibidea. Emaitzen kudeaketa.
Lehen grafikoa lortzeko, klikatu

Grafikoak – Estimatutakoa vs benetakoa

– Denborarekiko

5.2.2 Adibidea. Emaitzen kudeaketa.
Bigarren grafikoa lortzeko

Grafikoak – Estimatutakoa vs benetakoa

– X2 -ren aurka

 25

 30

 35

 40

 45

 50

 55

 500  1000  1500  2000  2500

Y

X2

Benetakoa eta estimatutakoa Y versus X2

estimatutakoa
benetakoa

Pilar González eta Susan Orbe | OCW 2014 5.2 Adibidea. Ereduen estimazioa denborazko datuekin. 31 / 55



5.2.2 Adibidea. Emaitzen kudeaketa.

IV Eredua. Yt = β1 + β2 X2t + β3 HEGAZTIt + ut.

Estimazio-emaitzak ikono bezala gorde, balio estimatuak gorde eta hondarrak
gorde.

5.2.2 Adibidea. Emaitzen kudeaketa.

Gorde diren serieak leiho nagusian agertzen dira.

5.2.2 Adibidea. Emaitzen kudeaketa.

Gretl programak berez egiten duen aldagaien estatistikoen laburpena begiratzeko
Laburpena ikonoan klikatzen da.

5.2.2 Adibidea. Emaitzen kudeaketa.

Emaitzen lehen zatian, leiho nagusian gordeta dauden serie guztien batezbestekoa,
mediana, minimoa eta maximoa agertzen dira.

5.2.2 Adibidea. Emaitzen kudeaketa.

Emaitzen bigarren zatian, leiho nagusian gordeta dauden serie guztien desbideratze
tipikoa, aldakuntza koefizientea, asimetria eta kurtosis soberakina agertzen dira.

Pilar González eta Susan Orbe | OCW 2014 5.2 Adibidea. Ereduen estimazioa denborazko datuekin. 36 / 55



5.2.2 Adibidea. Emaitzen kudeaketa.

Emaitzen lehen zatian, leiho nagusian gordeta dauden serie guztien 5 eta 95
pertzentilak, IQ ibiltartea eta faltako balioen kopurua agertzen dira.

5.2.2 Adibidea. Emaitzen kudeaketa.

Gretl programak berez eratzen duen korrelazio matrizea begiratzeko, klikatu
Korrelazioak ikonoa.

5.2.2 Adibidea. Emaitzen kudeaketa.

Leiho nagusian gordeta dauden serie guztien korrelazio matrizea agertzen da.

5.2.2 Adibidea. Emaitzen kudeaketa.

III Ereduko emaitzak.

LEF Ŷt = 22, 5218 + 0, 0207117X2t − 3, 41939× 10−6 X22
t + 2, 85979HEGAZTIt

• Aldagaien eragin estimatuak:
- Oilaskoaren kontsumo estimatua 22,5218 kilo da errenta erreal erabilgarria zero denean eta hegazti-gripe

gabeko epealdi batean.
- Oilaskoaren konstumo estimatua (0, 0207117− 3, 41939× 10−6X2t) kilo gehitzen da errenta erreal

erabilgarria euro bat igotzean, hegazti-gripeko edo gabeko epealdi batean. Diferentzia hori ez da
konstantea laginaren zehar zeren errentaren mendekoa baita.

- Hegazti-gripeko eta hegazti-gripe gabeko epealdien arteko diferentzia estimatua 2,85979 kilo da errenta
erreal erabilgarri berdinarentzat.

• Grafikoen iruzkina:
- Aldagai azaldu behatua eta estimatua denboran zehar adierazten duen grafikoa begiratzean, oilasko

kontsumoaren joera gorakorra izan duela esan daiteke.
- Aldagai azaldu behatua eta estimatua X2 (errenta erreal erabilgarria) aldagaiaren aurkako grafikoak,

aldagaien arteko erlazioa ez dela lineala baizik eta koadratiko dela, adierazten du.

• Mugatze-koefizientea:
R2: Oilaskoaren kontsumoaren aldagarritasunaren% 96,6306 azaltzen da, errenta erreal erabilgarria eta
hegazti-gripea aldagaien baterako aldagarritasunarekin.

5.2.2 Adibidea. Emaitzen kudeaketa.

IV Ereduko emaitzak.

LEF Ŷt = 26, 6853 + 0, 0117530X2t + 3, 76799HEGAZTIt

• Aldagaien eragin estimatuak:

- Oilaskoaren kontsumo estimatua 26,6853 kilo gehitzen da errenta erreal erabilgarria zero denean
hegazti-gripe gabeko epealdian.

- Oilaskoaren konstumoa estimatua 0,0117530 kilo gehitzen da errenta erreal erabilgarria euro bat igotzean,
hegazti-gripeko edo gabeko epealdi batean.

- Hegazti-gripeko eta hegazti-gripe gabeko epealdien arteko diferentzia estimatua 3,76799 kilo da errenta
erreal erabilgarri berdinarentzat.

• Mugatze koefizientea:

R2: Oilaskoaren kontsumoaren aldagarritasunaren% 94,2164 azaltzen da errenta erreal eta hegazti-gripea
aldagaien baterako aldagarritasunarekin.

5.2.2 Adibidea. Emaitzen kudeaketa.

IV Ereduko emaitzak.
• Datuen laburpena:

- Aldagai azaldu behatuaren eta estimatuaren batezbestekoak berdinak dira (39.670) LEFren propietateek
esaten duten bezala. Gainerako estatistikoak ez dira berdinak.

- Batezbestekoz, oilaskoaren kiloko prezioa txerri-okelarena baino merkeagoa da eta txahal-okelaren prezioa
garestiena da.

- HEGAZTI fikzio-aldagaiaren batezbestekoak lagineko behaketen% 21,739 hegazti-gripeko epealdikoak
direla adierazten du.

- Hondarren batezbestekoa zero dela esan daiteke, LEFren propietateek adierazten duten bezala.

• Datu-baseko aldagaien korrelazio-matrizea:

- Bigarren ereduko hondarren eta erregresoreen (X2,HEGAZTI) arteko korrelazioak zero dira, LEFren
propietateek adierazten duten bezala. Korrelazio hori ez da zero eredu kanpoko aldagaiak izanez gero.

- Aldagai estimatua eta prezio aldagaien arteko korrelazioak altuak, aldagai horiek ereduan barneratu
beharko liratekela adierazten dute.

Edukia.

3 5.2.3 Adibidea. Grafikoak.

5.2.3 Adibidea. Grafikoak.

Adierazburua.
Ireki ezazu oilaskoa.gdt datu-fitxategia.
a. Estima ezazu oilaskoaren kontsumoa, errentarekin eta oilaskoaren prezioarekin

linealki erlazionatzen duen eredu bat. Gorde itzazu hondarrak.
b. Lor ezazu hondarren grafikoa denboran zehar eta gorde ezazu ikono bezala.
c. Erantsi ezazu ereduari joera lineal bat, estima ezazu eta gorde itzazu

hondarrak.
d. Lor ezazu hondarren grafikoa denboran zehar eta gorde ezazu ikono bezala.
e. Erantsi ezazu ereduari joera koadratiko bat, estima ezazu eta gorde itzazu

hondarrak.
f. Lor ezazu hondarren grafikoa denboran zehar eta gorde ezazu ikono bezala.
g. Lor ezazu hiru hondar serien grafikoa denboran zehar. Gorde ezazu grafikoa

ikono bezala.
h. Gorde itzazu grafiko guztiak grafikoen orrian.
i. Interpreta itzazu emaitzak. Gorde saioa oilasko5.2.3 izenarekin.

5.2.3 Adibidea. Grafikoak.

V Eredua: Yt = β1 + β2 X2t + β3 X3t + ut.

Pilar González eta Susan Orbe | OCW 2014 5.2 Adibidea. Ereduen estimazioa denborazko datuekin. 45 / 55



5.2.3 Adibidea. Grafikoak.

Grafikoak – Hondarren grafikoa – Denborarekiko

5.2.3 Adibidea. Grafikoak.

Modelo VI: Yt = β1 + β2 X2t + β3 X3t + β4 timet + ut.

5.2.3 Adibidea. Grafikoak.

Grafikoak – Hondarren grafikoa – Denborarekiko

5.2.3 Adibidea. Grafikoak.

VII Eredua: Yt = β1 + β2 X2t + β3 X3t + β4 timet + β5 time
2
t + ut.

5.2.3 Adibidea. Grafikoak.

Grafikoak – Hondarren grafikoa – Denborarekiko

5.2.3 Adibidea. Grafikoak.

Grafiko orria klikatuz, hutsik dagoela ikus daiteke. Grafiko orria betetzeko
grafikoen ikonoak sailkatu eta bertara narrasten dira.

5.2.3 Adibidea. Grafikoak.
Egindako lau grafikoak grafiko orrira narraz eraman ondoren bertan gordeta
gelditzen dira, Grafiko orriak duen itxura hau da.

5.2.3 Adibidea. Grafikoak.

V Ereduko emaitzak.

LEF Ŷt = 34, 5156 + 0, 0148836X2t − 5, 33981X3t t = 1990, . . . , 2012

• Aldagaien eragin estimatuak:

- Oilaskoaren kontsumo estimatua 34,5156 kilo da errenta erreal erabilgarria eta oilaskoaren prezioa zero
direnean.

- Oilaskoaren kontsumoa 0,0148836 kilo gehitzen dela estimatzen da errenta erreal erabilgarria euro bat
igotzean eta oilaskoaren prezioa konstante mantenduz.

- Oilaskoaren kontsumoa 5,33981 kilo jaisten dela estimatzen da oilaskoaren prezioa euro bat garestitzean
eta errenta erreal erabilgarria konstante mantenduz.

• Hondarren grafikoa denboran zehar aztertzean:

- Hondarrek joera koadratiko bat aurkezten dute. Laginaren hasieran eta amaieran behatutako balioak
gainestimatzen dira eta erdiko balioak ordea, beheestimatzen dira. Baliteke joera hori jasotzen duen
aldagairen bat barneratu ez izana kontsumoa azaltzeko.

5.2.3 Adibidea. Grafikoak.

VI Ereduko emaitzak.

LEF Ŷt = 34, 3121 + 0, 00669072X2t − 6, 08811X3t + 0, 843356 timet t = 1990, . . . , 2012

• Aldagaien eragin estimatuak:

- 1989. urteko oilaskoaren kontsumo estimatua 34,3121 kilo zen errenta erreal erabilgarria eta oilaskoaren
prezioak zero izanik.

- Oilaskoaren kontsumoa 0,00669072 kilo gehitu dela estimatu da errenta erreal erabilgarria euro bat
igotzean eta oilaskoaren prezioa konstante mantenduz.

- Oilaskoaren kontsumoa 6,08811 kilo jaitsi dela estimatu da oilaskoaren kiloko prezioa euro bat
garestitzean eta errenta erreal erabilgarria konstante mantenduz.

- Oilaskoaren kontsumoa 0,843356 kilo gehitzen da urte batetik hurrengora pasatzean, errenta erabilgarria
eta oilaskoaren prezioak konstante mantenduz.

• Hondarren grafikoa denboran zehar aztertzean:

- Hondarren ez dute joera koadratikoa aurkezten, beraz badirudi barneratu den joera aldagaiak zuzendu
duela arazo hori.

5.2.3 Adibidea. Grafikoak.

VII Ereduko emaitzak.

LEF Ŷt = 35, 3076 + 0, 00580511X2t − 6, 40525X3t + 0, 793608 timet + 0, 00599460 time2
t

• Aldagaien eragin estimatuak:
- 1989. urteko kontsumo estimatua 35,3076 kilo da errenta erreal erabilgarria eta oilaskoaren prezioa zero

direnean.
- Oilaskoaren kontsumoa 0,00580511 kilo gehitu dela estimatzen da errenta erreal erabilgarria euro bat

garestitzen denean eta oilaskoaren prezioa konstante mantenduz.
- Oilaskoaren kontsumoa 6,40525 kilo jaitsi dela estimatu da oilaskoaren kiloko prezioa euro bat handitzean

eta errenta erreal erabilgarria konstante mantenduz.
- Oilaskoaren kontsumoa (0, 793608 + 2× 0, 00599460time) kilo gehitzen da urte batetik hurrengora

pasatzean, errenta erabilgarria eta oilaskoaren prezioak konstante mantenduz. Aldakuntza hori ez da
konstantea denboran zehar zeren denbora unearen mendean baitago.

• Hondarren grafikoa denboran zehar aztertzean:

- Ereduko hondarren eta aurreko ereduko hondarren portaerak berdintsuak dira. Badirudi tendentzi
koadratikoa barneratzeak ez duela ezertan eragin. Horregatik grafikoen orria begiratzean, azken bi ereduen
grafikoen arteko diferentzia ez da nabaritzen.

